
 Јовица ГРОЗДАНОВСКИ
независен истражувач

КОЈА АНТИЧКА НАСЕЛБА СЕ РАЗОТКРИВА 
НА ГРАДИШТЕ, ЦРНОБУКИ?

ПАТРИМОНИУМ.МК, година 18, брoj 23 / 2025
УДК  904:711.42(497.774)“652“

Клучни зборови: Градиште над Црнобуки, Линк, 
Хераклеја Линкестидска, Персеида, Бева, Антанија, Сарнунт, Кидри.

Апстракт: Локалитетот Градиште, Црнобу-
ки постепено се ископува, но сè уште не е јас-
но која античка населба се наоѓала таму. Овде 
само се разгледуваат можностите во очекување 
на понатамошни археолошки откритија, вклучу-
вајќи епиграфски споменици. Се надевам дека 
статијава ќе се покаже како корисна филолошка 
поддршка за археолозите.

Нема апсолутно никаков доказ за постоење 
на градска агломерација (полис) некаде во гор-
номакедонската област Линк(ос) пред нејзината 
анексија во времето на Филип II Македонски,1 
но тоа не значи дека археолозите нема никогаш 
да откријат таква. Наративните извори се оскуд-
ни, па изненадувања се секогаш можни. Најрано-
то сведоштво е кај Тукидид, вистинскиот татко 
на историјата, кој во описот на воените дејства 
во 424/3 г. ст. е. (Пелопонеска војна) спомну-
ва само села.2 Хераклеја крај/кон/во Линк (или 
евентуално „Линкестидска“ или „Линкестика“, а 
никако „Линкестис“!)3 се препознаваше кај Сте-

1 Diodori Bibliotheca Historica, 10-1 (16.4.3-10), 15 
(16.4.8.1); LexAM, s. v. „Lynkestis“, (318-20, S. Müller).

2 Thvcydidis Historiae, 210 (4.124.4.4).
3 Веројатно бил Германец оној кој за првпат ја на-

рекол нашата Хераклеја „Линкестида“ или „Линкеста“ 
(Λυγκηστίς) наместо „Линкестидска“ (Λυγκηστίδος). 
Не е веројатно дека се повел по “Lyncestis aqua” 
на Плиниј Постариот. Види: Katičić, 1962, 126; C. 
Plini Secvndi Natvralis Historiae Libri XXXVII, 219 
(2.230.8). Во енциклопедијата на антиката “Der Neue 
Pauly” е исправена грешката од нејзината прет-
ходничка (“Paulys Realencyclopädie der classischen 
Altertumswissenschaft”), но во англискиот превод 
(“Brill’s New Pauly”) е вратена. Во меѓувремената 
скратена верзија (“Der Kleine Pauly”) беше направен 

фан Биѕантски, имено „Хераклеја Македонска“, 

компромис, имено „Линку“ и потоа „Линкестис“ во за-
града. Види: RE, vol. 8, col. 429 (Oberhummer) и vol. 14, 
coll. 663-4 (Geyer); KlP, vol. 2, col. 1034; DNP, vol. 5, 
364 col. 2 до 365 col. 1; BNP, vol. 6, coll. 150-1. Во двата 
современи атласи на античкиот свет градот е обележан 
како „Хераклеја“ (BAGRW, карта 49: „Илирик“), од-
носно „Хераклеја Линку“ и „Хераклеја“ (DNP Suppl. 3, 
105, 151, 169, 196). Слично на филологот Н. Вулиќ (ос-
вен во археолошката карта!), ископувачот на Хераклеја 
во доцните 30-ти години на минатиот век, археологот 
Миодраг Грбиќ, користи „Линкестис“ во обете свои 
статии, а под тој назив се покриени ископувањата во 
таа деценија и во дневниот печат. Види: Вулић, 1926, 
23; Vulić, 1937 (Heraclea); Грбић, 1939, 231-5; Grbić, 
1940, 180-1. Во српскиот и југословенскиот печат: 
„Битољ - Монастир“, Србобран, бр. 371, 17.11.1916, 
стр. 3 (Линценстис!); „Хераклеја Лункестис Филипа 
Македонског: археолошка ископавања крај Битоља“, 
Правда, бр. 10748, 05.10.1934, стр. 6; „Музеј Кнеза 
Павла и Битољска општина откопавају античку варош 
Хераклеју“, Време, бр. 5583, 03.08.1937, стр. 9; „Ар-
хеолошки радови Музеја Кнеза Павла: У Хераклеји 
код Битоља откривени су дивни антички мозаици и ва-
жни предмети илириског накита и оружја“, Време, бр. 
5669, 28.10.1937, стр. 5; Чакулески, Голуб, „Убрзаће 
се ископавање античког града код Битоља“, Борба, бр. 
234, 05.10.1959, стр. 5. Наводно М. Д. Петрушевски им 
сугерирал на колеги да не ја употребуваат вештачката 
конвенција „Линкестис“, но очигледно самиот немал 
проблем со неа во младоста. Види: Илиевски, 1985, 
332 (предавање од 1937/8 учебна година, како суплент 
во битолската гимназија, пред да се вработи на Уни-
верзитетот во Белград). Проф. Петар Лисичар градот 
го именувал како „Хераклеа Линкестидска“, но го сме-
тал за главен град на илирските Линкести. Види: Ли-
сичар, 1954, 597. Во TIR K 34, Борка Драгојевиќ-Јоси-
фовска допуштила само „Хераклеја на Линкестите“ и 
„(Хераклеа) Линки“, слично како Јарослав и Ана Ша-
шел (ILJug. I, II и III, освен во првото, каде веројат-

Сл. 1 - Топографско распознавање на дел од текот на р. Црна (древен Еригон) и на местоположбата 
на градот Стоби во Пелагонија (Heuzey, L., Daumet, H., Mission archéologique de Macédoine, Planches, 

Paris, 1876; дигитализат на: Университетска библиотека „Св. Климент Охридски“ - София)

основана од „Аминта Филипов“, но тука обично 
се претпоставуваше грешка и се правеше заме-
на за да се добие навидум пологичното „Филип 
Аминтов“, односно Филип II.4 Во поново време 
се покажа неопходно да се ретерира од оваа емен-
дација и да се допушти дека основач на овој град 
бил мистериозниот Аминта Филипов, Аргеад и 
внук од брат на Пердика II, кој го придружувал 
тракискиот владетел Ситалк во походот на Долна 
Македонија (429 г. ст. е.), но не се одржал на тронот 
и повеќе не се спомнува во изворите.5 Без разлика 
кој бил основачот, не може да се тврди дека тука 
станува збор за Хераклеја во Линкестида. Пове-
ројатно е дека општата одредница „Македонска“, 
никогаш неупотребена за Хераклеја Линкестика 
и Хераклеја Синтика во изворите, се однесува 
на Хераклеја во Мигдонија (Мигдоника).6 Ако е 
така, нашата Хераклеја воопшто не била спомна-
та кај Стефан, а Хераклеја Синтика можеби како 
„Синтија“.7 Во секој случај, Хераклеја крај/кон/
во Линк била основана во Горна Македонија по 
долномакедонски налог, од династијата на Аргеа-
дите, чиј митски предок бил полубогот Херакле.8 

но по инерција е употребено „Хераклеа Линкестис“). 
Бранденбуршката академија сепак остана верна на 
своите традиции (IG X 2, 2, 1), иако уредничката Ф. 
Папазоглу уште во 1954 година беше укажала на греш-
ката на Оберхумер, а во својата специјална студија за 
овој град беше употребила „Хераклеја Линкестидска“, 
односно “Héraclée des Lyncestes”. Види: Папазоглу, 
1954, 309; Eadem, 1961. Не можам тука да ги вклучам 
поновите генерации, но јасно е дека „Херакле(ј)а Лин-
кестис“ доминира во земјава. За доаѓањето на Лин-
кестите и за Хераклеја, види: Mikulčić, 1966, 35 (досе-
лување на Линкестите); Idem, 1999, 39-49 (Хераклеја); 
Papazoglou, 1988, 259-68. Хаѕопулос прагматично ја 
гледа како македонска колонија, значи како ентитет од-
воен од заедницата на Линкестите. Види: Hatzopoulos, 
1996, 208; Gounaropoulou, Hatzopoulos, 1985, 17-9.

4 Stephani Byzantii Ethnica, Vol. II: Δ-Ι, 220-1, 223 (no 

20); Papazoglou, 1988, 259-60; An Inventory of Archaic 
and Classical Poleis, 796. Основањето, пак, на Филипо-
пол од страна на Филип II е сосема соодветно претста-
вено кај Стефан Биѕантски: Stephani Byzantii Ethnica, 
Vol. V: Φ-Ω, 38-9. 

5 Татко му Филип управувал со источна македонска 
архé. Види: LexAM, s. v. “Perdikkas II“ (402, S. Müller). 
и s. v. “Pretenders” (437, S. Müller).

6 Митрев, 2022, 36-56; I.Amphaxitis Α’, 2023, 188-90; 
An Inventory of Archaic and Classical Poleis, 817-8. Се 
разбира, можно е и другите две македонски Хераклеи 
да биле основани пред Филип II. Како и да е, добро би 
било сите три да ги именуваме на ист начин (Линкес-
тика, Мигдоника, Синтика).

7 Stephani Byzantii Ethnica, Vol. IV: Π-Υ, 184-5.
8 Demosthenis Orationes, 61 (4.48). За Аргеадите 

Веројатно била зачната како воен логор во насо-
ка на постојаната илирска закана,9 со положба на 
внатрешната страна на најисточните падини од 
Баба Планина (Суа Гора), односно Неолица, каде 
се развила како стратешка раскрсница на Виа 
Егнатија. Местото секако било со поволни при-
родни услови и безбедно.10 Долината на р. Дра-
гор, каде од Средниот век до денеска се простира 
Битола, најверојатно била избегнувана заради мо-
чурливоста и болестите (маларија и тифус) што 
ги генерирала.11 Прашање е дали воопшто имало 
раздвиженост меѓу Хераклеја и долината на р. 
Драгор, оти дури и на крајот на 19. век просторот 
меѓу Тумбеки и османлискиот воен комплекс, т. 
е. јужниот влез во Битола, бил исполнет со бари 
штетни по човечкото здравје.12 

Хронолошки наспроти овој најстар забележан 
линкестидски град се наоѓа Персеида, именувана 
според Персеј, постариот син на основачот, прет-
последниот македонски басилеј Филип V. Била по-
дигната во соседната област Дериоп, барем според 
единствениот извор Тит Ливиј, но морам да ја обра-

и почитувањето на нивниот митски предок Херакле, 
види: LexAM, s. v. “Argeads, terminology (Argeadai, 
Heraklidai, Temenidai)” [100-2, J. Heinrichs] и “Deities” 
(189-92, E. Koulakiotis). Проф. Микулчиќ, со оглед на 
најстарите археолошки наоди, сепак сметал дека Хе-
раклеја била основана дури во времето на Филип V. 
Види: Микулчиќ, 1999, 39-40; Idem, 2007, 30/31-34/35. 
Интересна е неговата забелешка дека Хераклеја воо-
пшто не била спомната од Тит Ливиј во описот на рим-
скиот поход во 199 г. ст. е., но можно е римската војска 
едноставно воопшто да не се доближила до неа, за раз-
лика од Стубера и Пелагонија. Иако Клавдиј Птолемај 
ја дава Хераклеја како единствен град во Линкестида, 
театарот кај Црнобуки веројатно доловува посложе-
на состојба. Види: Klaudios Ptolemaios Handbuch der 
Geographie, 171.

9 LexAM, s. v. “Illyria” (273-5, I. Xydopoulos).
10 Микулчиќ, 2007, 20/21-22/23. Градот остава впе-

чаток на северозападен агол на цивилизираниот свет 
во античко време. Посеверните македонски градови, 
како оние во Дериоп, веројатно биле основани подо-
цна и секогаш биле понебезбедни.

11 Во поново време, сè до исушувањето на мочу-
риштето Блато (завршено во 1963), здравствените ри-
зици од живеењето во Битола биле големи. Општо за 
блатото, види: Тодоровски, 2002, 47-51. За сведоштва 
од 19. век, види: Spenser, 1851, 47, 49-50; Матковски, 
1976, 217; Weigand, 1895, 9. Сонародниците на Ф. 
Папазоглу од епирско-македонска Николица прво из-
бегале во Битола, но не поднесувајќи ја мочурливата 
клима, по османлиски совет набргу решиле да заминат 
на север и да го оформат јадрото на подоцнежно Кру-
шево. Види: Hahn, 1868, 181. За скромниот битолски 
неолит, види: Археолошка карта, Т. 2, 18 col. 2.  

12 Тевфик, 1933, 207-8, 230.

ботам заради претпоставките раширени во јавноста. 
Тука развиениот земјопис очигледно не се однесува 
на локацијата на градот, туку на областа, која навис-
тина се простирала близу реката Еригон, иако сме-
стувањето на Дериоп во поширока област Пајонија 
е неосновано барем за тоа време, а и емендација 
„Пелагонија“ би била изнасилена. Затоа логично е 
новиот македонски град Персеида да се бара неда-
леку од Стубера, Алкомени и Бријаниј,13 односно 
некаде на влезот на Црна Река во висорамнината де-
неска позната како „Пелагонија“14. Позиција далеку 
на југозапад од рушевините кај Чепигово е сосема 
неверојатна. Според тоа, Персеида не може да се 
разгледува во линкестидски контекст.15

Доколку тој хидроним не се прочита кај Ливиј 
во наративот за Втората римско-македонска вој-
на, лемата на Стефан Биѕантски за македонскиот 
град Бева крај реката Бев(ос) не би можела ни-
како да се поврзе со областа Линк.16 Но веројат-
но таа е извлечена од Полибиј, кој е главен извор 

13 Papazoglou, 1988, 292-303; Микулчиќ, 1999, 55-
76. Интересно е дека четири вештачки фили во Горна 
Македонија се потврдени само во Хераклеја и во Ал-
комени. Види: Hatzopoulos, 1996, 103. Би сакал и овде 
да спомнам дека пред дваесетина години во рушевини-
те на древна Стубера беше пронајден почесен натпис 
подигнат од Септимиј Местриј Сатурнил за неговиот 
заслужен татко, македонијархот и панхелен Септимиј 
Местриј Лик. Воопшто не би било чудно Стубера да 
била дел од Хадријановиот „Панхелениум“ (па и Хе-
раклеја и други поголеми градови во регионот!), но 
натписов останува необјавен. Се разбира, можно е це-
лиот македонски народ да бил претставен во таа орга-
низација преку главниот град Тесалоника. 

14 Потрагата по древниот град Пелагонија про-
должува и не е исклучено дека област соседна и 
слична на Дериоп била нарекувана со тоа име уште 
во антиката, како и дека опфаќала три големи насел-
би (триполитида). Ценам дека е засега доволно да се 
види: Papazoglou, 1988, 276-92. Натписите прибрани 
во дворот на црквата во с. Прилепец претставуваат 
сериозни индиции за постоење на голем римски град 
во месноста Долиште, каде годинава беше откопан и 
дел од римска бања. Ниту семејството кое своевреме-
но доминирало во целиот лак Хераклеја-Стубера-Пе-
лагонија може да се нарече „Орестии“, ниту натписиве 
може да потекнуваат од Стубера. Види: Stankovska-
Tzamali, 2009, 115-25; Eadem, 2010, 11-20.

15 Briscoe, 2008, 403; Titi Livi Ab vrbe condita, II, 689 
(39.53.14-16); Papazoglou, 1988, 304-5.

16 Сепак, името на реката кај Ливиј е издржана 
емендација токму според Стефан Биѕантски. Рако-
писите го даваат следниот неред: Bactum BEVoss. : 
Bactim ψ : Baccum AP. Види: Titi Livi Ab vrbe condita, I, 
41 (31.33.6.2); Briscoe, 1973, 139-40. За етимологија на 
хидронимот, види: Duridanov, 1975, 205. Леринското 
село Баница беше преименувано во „Веви“ во 1926 г.

на Ливиј.17 Овој пренесува дека римскиот консул 
Публиј Сулпикиј Галба во 199 г. ст. е. подигнал 
траен логор крај реката Бев и на влезот во (или 
на границата на) Линк.18 Латинското “ad Lyncum” 
може комотно да се изведе од грчко «πρὸς / ἐπὶ / 
κατὰ Λύγκον»,19 значи воопшто нема потреба да се 
претпостави град, како што срамежливо направил 
колегата Вулиќ, и не бил единствен.20 Река покрај 

17 Briscoe, 1973, 1-2.
18 Описот на овој поход кај Ливиј не остава друга 

можност освен скршнување по долината на реката 
Шемница откако римската војска минала над обете 
езера, Охридското и Преспанското, по релативно 
лесниот пат подоцна развиен во римска магистрала 
под името „Виа Егнатија“. Идејата за пат јужно од 
езерата произлегува од Хамонд и за жал сè уште е 
жива: Morton, 2017. 

19 Езеј претпоставил «περὶ Λύγκον», но идејата е 
иста. Види: Heuzey, Daumet, 1876, 303.

20 Du Dézert, 1863, 71, 310-1, 314, 321, 428; Δήμιτσας, 
1874, 101-2 фусн. 2; Παππαδάκις, 1913, 430-62 (non 
vidi); Вулић, 1926, 23; Idem, 1938, 3;  Hammond, 1972, 
103; Papazoglou, 1988, 258-9. Немам сомнеж дека кла-
сичниот филолог Вулиќ го завел археологот Микулчиќ 
(1999, 38-9, хипотетичка идентификација со Букри, 
поточно Висок Рид, Егри; 2007, 20/21, 26/27-28/29, 
допушта и локација кај Лерин), а преку него и Лил-
чиќ (2009, 56-61, 216, хипотетичка идентификација 
со Градиште, Црнобуки). Стефан Биѕантски навис-
тина извлекува „Линк(ос), град во Епир“ од за жал 
фрагментарно сочуваната седма книга на Страбон, но 
очигледно е дека станува збор за забуна, и тоа двој-
на (семантичка и географска). Еве зошто: «Λύγκος, 
πόλις Ἠπείρου. Στράβων ἑβδόμῃ. ἐκλήθη ἀπὸ Λυγκέως. 
τὸ ἐθνικὸν Λυγκησταί. τὸ θηλυκὸν Λυγκηστίς. λέγεται 
καὶ Λύγκιος ὡς Λύττιος. λέγεται καὶ Λυγκεύς». Види: 
Stephani Byzantii Ethnica, Vol. III: Κ-Ο, 230-1 (420.3-5). 
Граматичарот се дезориентирал, па не знаел ни што е 
ни каде е. Еве го и единственото запазено место од сед-
мата книга на Страбон каде се спомнува Линк(ос): «καὶ 
δὴ καὶ τὰ περὶ Λύγκον καὶ Πελαγονίαν καὶ Ὀρεστιάδα καὶ 
Ἐλίμειαν τὴν ἄνω Μακεδονίαν ἐκάλουν, οἱ δ’ ὕστερον καὶ 
ἐλευθέραν». Сепак, тука «Λύγκον» претставува само 
емендација врз основа на Стефан Биѕантски, а друга 
е «Λυγκηστίν». Ракописите даваат само «λύγκιστον» 
(C) или «λυγκιστόν» (Bv), па можело да се предложи 
и «λυγκηστῶν». Види: Strabons Geographika, II, 334 
(7.7.8.30); Strabons Geographika, VI, 326 (беден комен-
тар). Јасно е дека се мисли на регион заради низата 
на горномакедонски области, како и заради бројните 
други места каде се спомнува (наративни и епиграф-
ски извори). Не е исклучено дека географската забуна 
настанала под влијание на планините „Линкон“ (меѓу 
Епир, Македонија и Тесалија) кај Ливиј (32.13.3), од-
носно Полибиј. Види: Titi Livi Ab vrbe condita, I, 81-2; 
Briscoe, 1973, 189-90 (со библиографија). Тешко е да се 
допушти епирски град Линк како центар на некои Про-
то-Линкести, значи пред да се населат во Линкестида. 

друга река не доаѓа предвид, а доминантен пла-
нински масив нема. Ако не станува збор за фа-
талното мочуриште („карши блатото“?), тогаш 
Линк едноставно мора да е областа во која Галба 
навлегол. Консулот не би поставил траен логор во 
близина на голем македонски, значи непријател-
ски град, што остава можност за постоење на мал 
град Бева во тој предел.21 Би додал дека е многу 
тешко да се замисли Хераклеја во, кон, крај или 
наспроти Линк ако првобитен град Линк, ника-
де непосведочен, се наоѓал на влезот на реката 
Шемница во висорамнината кај село Црнобуки.22 
Таа позиција е сосема блиску до претпоставената 
граница меѓу Линкестида, која се протега далеку 
на југ, и Дериоп, соседната област на север. Ан-
тичките Горномакедонци сигурно стигнале таму 
подоцна одошто кај Хераклеја, но не знам дали 
положбава била санитарно оправдана во антика-
та. Сепак, се чини дека тие би го утврдиле овој 
потег пред Римјаните, за кои исто така бил клучен 
по конечното заземање и мора да се допушти дека 
организирале или развиле населба кај денешно 
Црнобуки според своите потреби.23

Не е исклучено дека во римско време во рам-
ките на Линкестида се оформила и голема насел-
ба на племето Антани наречена „Антанија“.24 На 
несреќно изгубена стела од Хераклеја бил објавен 
едикт, веројатно од римскиот цар Хадријан, со кој 
на Антаните во Македонија им било наложено да 
платат една третина од трошоците за одржување 

Да заокружам, идејата дека постоел првобитен град на 
горномакедонското племе Линкести со име „Линк(ос)“ 
не е нова, како ни хипотезата дека Хераклеја била по-
дигната на неговите темели и дека токму затоа бил 
вклучен во нејзиното име, со цел поблиско опреде-
лување, односно разликување од други Хераклеи. За 
„Хераклеја Пелагонија“, види: Папазоглу, 1954. За ве-
ројатно поетската македонска „Линкаја“, види: Katičić, 
1962, 132; Hesychii Alexandrini Lexicon, IIb, 768 (1331).

21 Но консулот очигледно не се плашел да го собира 
житото од Пелагонија (област или сепак град?) на по-
зиција кај Стубера (31.39.4). Дали можеби тука се крие 
причината за прогласувањето на Пелагонија за центар 
на Четвртата мерида?

22 За локалитетот Градиште, село Црнобуки, види: 
Mikulčić, 1966, 81; Idem, 1999, 77-8 (хипотетичка 
идентификација со Персеида); Лилчиќ, 2009, 56-61. 
Воопшто не е неверојатно дека кај Црнобуки постоела 
некаква населба на Линкестите уште во раната антика.

23 Надгробниот натпис најден во Црнобуки може да е 
ран и со карактеристичен атички релјеф. Види: IG X 2, 2, 2.

24 Микулчиќ, 1999, 331-2 (хипотетичка иденти-
фикација со манастир Чебрен, с. Зовик); Idem, 2007, 
36/37; Тодоровски, 2007, 15, 74, 76, 102-3, 269. Во 2020 
година игуменот на Бигорскиот манастир беше рако-
положен како „епископ антаниски“.. 

на патиштата, а поголемиот дел од две третини се 
претпоставува дека требало да го покријат Лин-
кестите.25 Соодносот 1:2 веројатно нешто кажува 
за популациската структура на Линк во времето 
на Антонините. Можеби станува збор за пресел-
ници од епирското племе Атинтани,26 населени 
во Линкестида по опустошувањето на Молосија 
и околината од страна на Лукиј Ајмилиј Паул во 
167 г. ст. е. Голем дел би биле пренесени по море 
на италска почва за пополнување на недостатокот 
од работна сила таму, а некои можеби останале 
во Епир, значи пак во провинцијата Македонија.27 
Епиграфското сведоштво откриено во Поцуоли 
близу Неапол, каде некои Антани се претставени 
како „први во Македонија“, укажува на врски со 
Италија и не ја исклучува можноста меѓу навод-
но сто и педесетте илјади поробени Епирци да 
имало и многу Атинтани.28 Град со сомнително 
име се наоѓа во Синекдемот на Хиерокле, адми-
нистративен (не црковен!) список на градови во 
Римското Царство од 6. век, како и во делото De 
Thematibus од императорот Константин Порфиро-
генит, но можеби само како одек од едно минато 
време.29 Според досегашните наоди, на локалите-

25  González, 1982, 101-6; Halfmann, 1986, 203; Oli-
ver, 1989, 147-50; Zahrnt, 1996, 231; Birley, 2013, 189.

26 Jaupaj, 2019, 16-8, 20, 22, 81-5, 90, 92, 290-3; 
Hatzopoulos, 1993, 183-90.

27 Vanderspoel, 2010, 258-9; Wickham, 2014, 164-6.
28 Camodeca, 2018, 203-17, 337; Σβέρκος, 2000, 38-

9, 41-3. Натписот е во секој случај од време кога до-
бар дел од Епир бил во рамките на огромната римска 
провинција Македонија, а Антаните надвор од Маке-
донија можеби трајно престојувале на Апенинскиот 
Полуостров. Сепак не ja исклучувам можноста дека 
постоело некое неепирско племе Антани, иако такво 
дефинитивно не е забележано во наративните извори. 
Натписот „демони Антани“ од Стоби (IG X 2, 2, 621) 
може да се објасни на различни начини. Морам да до-
пуштам и дека италскиот род Каелидии, посведочен 
во околината на Скупи, во Стоби и во Хераклеја, бил 
некако поврзан со хипотетичко пајонско племе Антани 
(IMS VI, 62 и 97; IG X 2, 2, 53 и 101). 

29 Le Synekdèmos de Hiéroklès, 1-10, 14; Jones, 1971, 
514-21; Porfirogenito, 1952, 88. Можеби „Анта(г)нија“ е 
само коруптела на првобитна „Антигонеја“ (среден тек 
на Вардар). Види: Ликарски, 2019, 19-20, 76sq., 95sq. За 
„Геминдос“ не се знае ништо. Во многу свежа публика-
ција е изнесена нова претпоставка за „Антанија“: Лил-
чиќ-Адамс, Јакимовски, 2025, 48. На делумно сочуван и 
тешко читлив манумисиски натпис од Вашарејца (IG X 
2, 2, 35), одамна пренесен во Битола и подоцна изгубен, 
се препознаваа „Антани“, но поверојатна реконструк-
ција е „Антанорос“ (ќерка на Антанор).

тот Градиште, Црнобуки имало нешто и во доцно-
царскиот период.30

Топонимот „Барнунт“ кај Страбон вообичае-
но се смета за старо име на планината Баба (Суа 
Гора). Но кај Полиајн е забележана стратегема на 
Филип II каде негови непријатели се жителите на 
населбата Сарнунт. Не е исклучено дека се на-
оѓала некаде во Линк или поширокиот регион на 
Горна Македонија, а можеби и бригиската насел-
ба Кидри.31

Тука не се важни, но сепак не треба да се од-
минат античките населби во јужниот дел на Лин-
кестида, денеска на територија на Република Гр-
ција. Од итинерарите е познат само Мелитон,32 но 
на терен се откриени рушевини на повеќе насел-
би. Најголема од нив е онаа од хеленистичко вре-
ме над Лерин (Св. Пантелејмон), ископувана од 
брачниот пар Акаматис.33  

30 Проф. Микулчиќ претпоставил збег. Види: Ми-
кулчиќ, 1999, 406; Тодоровски, 2007, 25, 72, 124, 215, 
229; Лилчиќ, 2009, 61. 

31 Papazoglou, 1988, 272-3. Населбите посведочени 
со имиња „Никаја“, „Брукида“ (Бригијада?) и „Скир-
тијана“ сигурно биле во длабока позадина, па нема 
причина да бидат обработени тука. Види: Ibidem, 268-
72. Не треба да се занемари можноста Страбон да ги 
подредил областите низ кои течеле десните притоки на 
Еригон од југ кон север (општо од илирските плани-
ни, па Линкести – Бриги – Девриопјани – Пелагонци). 
Види: Strabons Geographika, II, 334, 336.

32 Itineraria Romana, 100 (Itinerarium Burdigalense 
606, 8).

33 Еве некои постари, но корисни публикации: 
Τρανταλίδου, 1985; Ακαμάτη-Λιλιμπάκη, Ακαμάτης, 
2006; Αδάμ-Βελένη, 2000. Во село Раково (Кратеро) 
одамна бил пронајден натпис на кој се препознавал 
слуга на советот (булé) во Хераклеја Линкестидска со 
име Микон (EAM 173, EAM 173 Suppl.).

Одговорот на прашањето поставено во на-
словот очигледно го оставам на археолозите, кои 
можат да откријат и некоја во изворите воопшто 
неспомната населба. Пронајденото големо депо 
со римски сребрени монети и коскената влезница 
за театар (тесера) ветуваат многу.34 Градиште, с. 
Црнобуки заслужува поголемо внимание од меѓу-
народната стручна јавност, но не само од неа. Со 
соодветна организација и валоризација, овој ло-
калитет може да биде археолошка сензација на 
тековната и на наредната деценија. И да, Евриди-
ка, мајката на Филип и баба на Александар, била 
Линкеста барем по мајка.35

34 Му благодарам на археологот Енгин Насух од НУ 
Завод и Музеј – Битола за информациите. Аголот од 
грчки натпис сè уште не е издаден, а надгробниот ла-
тински што го видов пред петнаесетина години во с. 
Црнобуки бил изгубен. Грчки натпис на обод од питос 
ќе бил објавен наскоро.

35 Carney, 2019, 24.

Научната, па и пошироката јавност нестрпли-
во очекува да се открие некој епиграфски споме-
ник со името на населбата што се ископува на ло-
калитетот Градиште, Црнобуки. Во меѓувреме се 
можни само претпоставки, но тие треба да имаат 
некоја основа во изворите. Се чини дека Херак-
леја Линкестидска била првиот град во регионот, 
можеби подигнат во времето на Филип II. Персеи-
да сигурно се наоѓала во областа Дериоп, а градот 
Бева на реката Бев (Шемница?) може да бил кај 

денешно Црнобуки. Малку е веројатно дека по-
стоел град со името „Линк“, кое редовно се ко-
ристи за горномакедонската област позната и како 
„Линкестида“. Можно е некаде во оваа област да 
бил оформен и град на племето Антани (Анта-
нија?). Не е исклучено ни дека во регионот се на-
оѓале и илирската населба Сарнунт и бригиската 
Кидри. Изворите се оскудни, па археолозите мо-
жат да нè изненадат. 

The scientific and even the general public is 
eagerly awaiting the discovery of an epigraphic 
monument bearing the name of the settlement that 
is being excavated at the site of Gradište, Crnobuki. 
In the meantime, only conjectures are possible, but 
they should have some basis in the sources. Heraclea 
of Lyncestis seems to have been the first city in the 
region, possibly founded during the reign of Philip II. 
Perseis certainly belonged to the region of Derriopos, 
but the town of Beue on the river Beuos (Šemnica?) 

may have been located near modern Crnobuki. 
It is unlikely that there was a town with the name 
“Lyncus”, which is regularly used to designate 
the Upper-Macedonian region also known as 
“Lyncestis”. It is possible that there was also a town 
of the tribe of the Antani (Antania?) somewhere in 
this area. It is not excluded that the Illyrian settlement 
of Sarnous and the Brygian settlement of Kydrai too 
were located somewhere in the region. Sources are 
scarce, so archaeologists may surprise us.

Jovica GROZDANOVSKI

WHICH ANCIENT SETTLEMENT IS BEING UNCOVERED AT GRADIŠTE, CRNOBUKI?

Summary

Јовица ГРОЗДАНОВСКИ

КОЈА АНТИЧКА НАСЕЛБА СЕ РАЗОТКРИВА НА ГРАДИШТЕ, ЦРНОБУКИ? 

Резиме



128


